
IARSCRÍBHINNÍ
a ghabhann leis an
Dréacht-Rialachán 
lena leasaítear Rialachán (CE) Uimh. 1683/95 an 29 Bealtaine 1995 lena leagtar síos formáid aonfhoirmeach do víosaí 

Sampla den ghreamán víosa:

Gnéithe slándála
1. Grianghraf daite ar ardchaighdeáin slándála den sealbhóir agus é priontáilte ar an bpáipéar.
2. Gné is athraitheach don tsúil ('Kinegram' nó a chomhionann) a bheidh sa spás seo. Ag brath ar an gcaoi a mbreathnaíonn tú air, beidh na litreacha 'E', 'EU' agus línte guilloche cinéimiteacha le feiceáil ar mhéideanna éagsúla agus ar dhathanna éagsúla.
3. Cód tíre trí litir mar atá leagtha amach i nDoiciméad ICAO 9303 maidir le doiciméid taistil mheaisín-inléite an Bhallstáit eisiúna a bheidh sa bhosca seo, agus i bprionta dath‑athraitheach a bheidh sé. Ag brath ar an gcaoi a mbreathnaíonn tú air, beidh dathanna éagsúla air. 
4. An focal 'víosa' agus ainm an Bhallstáit eisiúna i gceannlitreacha a bheidh sa spás seo.
5. Uimhir náisiúnta 9 ndigit an ghreamáin scríofa go cothrománach a bheidh sa bhosca seo. Beidh sé réamhphriontáilte i ndath dubh. Úsáidfear cineál speisialta clófhoirne.
6. Uimhir náisiúnta 9 ndigit an ghreamáin scríofa go ceartingearach a bheidh sa bhosca seo. Beidh sé réamhphriontáilte i ndath dearg. Úsáidfear cineál speisialta clófhoirne, atá éagsúil leis an gcineál atá in úsáid do bhosca 5. Is ionann 'uimhir an ghreamáin víosa' agus an cód tíre trí litir atá leagtha amach i mbosca 3 agus an uimhir náisiúnta dá dtagraítear i mbosca 5 agus i mbosca 6.
7. Na litreacha 'EU' agus éifeacht íomha folaigh acu a bheidh sa bhosca seo. Beidh dath éadrom ar na litreacha nuair a bheidh an doiciméad díreach ar leibhéal, agus dath dorcha orthu nuair a chlaonfar 90° é.
8. Na cóid atá de réir bhosca 3 agus éifeacht íomha folaigh acu a bheidh sa bhosca seo. Beidh dath éadrom ar an gcód nuair a bheidh an doiciméad díreach ar leibhéal, agus dath dorcha air nuair a chlaonfar 90° é.

Píosaí atá le líonadh isteach

Beidh an cur síos ar na boscaí i mBéarla agus i bhFraincis. Féadfaidh an Ballstát eisiúna an t‑aistriúchán i dtríú teanga oifigiúil de chuid an Aontais a chur isteach. Beidh an focal 'víosa' sa líne ag an mbarr scríofa i dteanga oifigiúil de chuid an Aontais.

9. Beidh na focail 'bailí in' ag tús na líne sa bhosca seo. Luafaidh an t-údarás eisiúna an chríoch ina bhfuil cead taistil ag an sealbhóir víosa.
10. Beidh an focal 'ó' ag tús na líne sa bhosca seo agus na focail 'go dtí' níos faide ar aghaidh ar an líne. Luafaidh an t-údarás eisiúna an tréimhse fanachta atá údaraithe don sealbhóir víosa leis an víosa seo. Níos faide ar aghaidh ar an líne beidh na focail 'fad na tréimhse fanachta' (i.e. fad na tréimhse fanachta atá beartaithe ag an iarratasóir) agus an focal 'lá' arís.
11. Beidh na focail 'an cineál víosa' ag tús na líne sa bhosca seo. Luafaidh an t-údarás eisiúna catagóir na víosa i gcomhréir le hAirteagal 5 agus 7 den Rialachán seo. Níos faide ar aghaidh ar an líne beidh na focail 'uimhir an phas' (agus uimhir pas an tsealbhóra ina dhiaidh) agus 'an líon iontrálacha'.
12. Beidh na focail 'arna eisiúint in' ag tús na líne sa bhosca seo agus luafar an áit eisiúna ansin. Níos faide ar aghaidh ar an líne beidh an focal 'an' (agus an dáta eisiúna le líonadh isteach anseo ag an údarás eisiúna).
13. Na focail 'Sloinne, Ainm' a bheidh sa bhosca seo.
14. An focal 'nótaí' a bheidh sa bhosca seo. Don údarás eisiúna atá an bosca seo le haon fhaisnéis eile a mheastar atá riachtanach a lua, ar choinníoll go bhfuil sé i gcomhréir le hAirteagal 4 den Rialachán seo. Fágfar dhá líne go leith bán do na nótaí sin. Chomh maith leis sin, d'fhéadfaí cuid den bhosca seo a úsáid amach anseo le haghaidh bharrachód 2D má áirítear sin sna sonraíochtaí teicniúla.
15. An fhaisnéis ábhartha mheaisín-inléite is gá chun rialuithe seachtracha teorann a éascú, mar shampla, a bheidh sa bhosca seo. Sa chuid mheaisín-inléite seo beidh téacs cúlra priontáilte ina luafar na cóid de réir bhosca 3 agus 'an tAontas Eorpach' i dteanga oifigiúil de chuid an Aontais.   Ní bheidh éifeacht ag an téacs seo ar ghnéithe teicniúla na coda meaisín‑inléite ná ar inléiteacht na coda sin. 
16. Fágtar an bosca seo bán ionas gur féidir barrachód coiteann 2D a chur ann más gá amach anseo."

 AN COIMISIÚN   EORPACH   

